
GOUVÈNÈ HOCHUL ANONSE BILT, LIDÈ FINTECH LA, PRAL ELAJI AK NOUVO 
KATYE JENERAL LI NAN MANHATTAN, POU KREYE PLIS PASE 600 TRAVAY  

  
Konpayi an pral envesti plis pase 50 milyon dola nan rechèch ak devlopman  

  
Sipòte pa 6.25 milyon dola nan kredi enpo Pwogram Travay Excelsior ki baze sou 

pèfòmans lan  
  

Nouvo katye jeneral la pral kreye travay ki byen peye epi ranfòse lidèchip 
mondyal Fintech Nouyòk la  

  
Foto reprezantasyon pwojè a  

  
  
Gouvènè Kathy Hochul te anonse jodi a ke Bilt, yon platfòm lojman ak komès nan katye 
a, pral etabli nouvo katye jeneral li nan 837 Washington Street nan Meatpacking District 
nan Manhattan nan kad yon kontra lwaye pou 15 ane. Espas 5,388 mèt kare (58,000 
pye kare a) pral konplètman renove pou akomode kwasans konpayi an, kreye 625 
nouvo djòb tout pandan y ap kenbe plis pase 200 anplwaye ki deja egziste yo. Avèk 
sipò jiska 6.25 milyon dola nan kredi enpo Pwogram Travay Excelsior (Excelsior Jobs 
Program) ki baze sou pèfòmans lan ki soti nan men Empire State Development, pwojè 
a gen ladan plis pase 50 milyon dola nan envestisman nan rechèch ak devlopman pou 
fè pwogrè nan pwodwi fintech Bilt yo, sistèm peman yo ak zouti angajman konsomatè 
yo.  
  
"Nouyòk se lidè san diskisyon nan peyi a nan finans ak teknoloji, epi desizyon Bilt pou 
grandi ak devlope isit la souliye talan, enèji ak opòtinite san parèy ke sèlman Nouyòk ka 
ofri", Gouvènè Hochul te deklare. "Ekspansyon Bilt la ak angajman alontèm li reflete 
kalite inovasyon lokal nou fyè pou nou sipòte. Istwa siksè yo a se yon rapèl ke lè 
konpayi yo envesti nan Nouyòk, yo pa sèlman ranfòse kominote nou yo, men yo ede 
tou fòme lavni teknoloji ak kwasans ekonomik atravè eta a."  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Ekspansyon Bilt la reprezante kalite envestisman ki panse ak avni ki 
ranfòse pozisyon Nouyòk kòm kapital mondyal inovasyon fintech la. Lè Bilt chwazi pou l 
grandi nan Nouyòk epi kreye plizyè santèn djòb ki byen peye, li demontre konfyans li 
genyen nan gwoup talan ak ekosistèm biznis san parèy eta nou an. Empire State 

Development angaje l pou asire ke konpayi tankou Bilt ka kontinye inove, elaji epi 
jenere benefis dirab pou kominote yo atravè eta a."  
  
Fondatè ak PDG Bilt, Ankur Jain, te deklare, "Vil Nouyòk se kote Bilt te fèt, e se la 
nou pral kontinye grandi. Angajman 15 ane sa a anvè Distri Meatpacking la reprezante 
kwayans san fay nou nan Nouyòk kòm episant inovasyon an ak kote pafè a pou konstwi 
yon platfòm ki fèt nan Etazini ki konekte moun ak eksperyans ki bay rekonpanse lakay 
yo ak nan katye yo. Pa gen pi bon katye pase Distri Meatpacking la pou montre sa k 
pase lè komès, kominote ak kilti reyini ansanm."  
  
Bilt, fonde an 2019 epi lanse an 2021, vin tounen pi gwo platfòm lojman ak komès nan 
katye nan peyi a, konstwi epi opere nan Vil Nouyòk. Konpayi an sèvi plis pase senk 
milyon manm nan tout peyi a, epi platfòm li a — ki gen ladan yon seri zouti pou peman 
lwaye, manje, vwayaj ak komès nan katye a — pèmèt konsomatè yo genyen rekonpans 
sou depans lojman ak estil lavi.  
  
Konpayi an ranmase plis pase 850 milyon dola nan kapital risk, li rive nan yon 
evalyasyon ki plis pase 10.75 milya dola, epi li sou bon chemen pou trete plis pase 100 
milya dola chak ane nan depans ki gen rapò ak lojman pandan l ap dirije plis pase 10 
milya dola chak ane nan depans pou yon rezo ki gen plis pase 40,000 machann nan 
katye a, tankou estidyo fitness, restoran ak famasi.  
  
Bilt ofri kapasite rapò lwaye gratis ki pèmèt lokatè yo bati istwa kredi yo tou senpleman 
lè yo peye lwaye yo alè, epi avèk plan pou elaji byento nan rekonpans ak benefis ki gen 
rapò ak ipotèk, konpayi an ap kreye yon chemen pou tou de lokatè ak pwopriyetè kay 
ranfòse avni finansye yo pandan y ap angaje yo nan ekosistm rekonpans Bilt la an 
jeneral.  
  
Bilt, ki aktyèlman opere nan biwo li nan Lower Manhattan, pral lwe apeprè 5,388 mèt 
kare (58,000 pye kare) nan 837 Washington Street, pou transfòme yon bilding vid an 
yon katye jeneral dènye kri ki prevwa ouvri nan kòmansman 2026 apre anpil 
renovasyon. Nouvo etablisman an pral sipòte operasyon konpayi an k ap agrandi nan 
entèlijans atifisyèl, jeni, devlopman pwodwi, analiz done ak entegrasyon patenarya, tout 
pandan l ap ankre plis pase 50 milyon dola nan envestisman nan rechèch ak 
devlopman nan Nouyòk. Efò R&D sa yo pral kondwi pwogrè nan pwosesis peman, 
teknoloji rekonpans, evolisyon platfòm ak tranzaksyon finansye an sekirite, ki santre sou 
vi prive.  
  
Desizyon Bilt pou elaji nan Manhattan mete aksan sou fòs sektè fintech Vil Nouyòk la 
ak ekonomi inovasyon an jeneral. Avèk aksè a talan klas mondyal, gwo rezèv kapital, 
enstitisyon rechèch prensipal ak yon lespri antreprenarya san parèy, Nouyòk ofri 
anviwònman ideyal la pou konpayi yo grandi epi reyisi. Ekspansyon konpayi ki gen gwo 
kwasans tankou Figma, Rippling ak Rokt, ansanm ak nouvo envestisman ki soti nan 
lidè mondyal yo nan teknoloji ak finans, kontinye ranfòse momentòm sa a. Lè Bilt 
chwazi grandi isit la, li kontribye nan pozisyon Nouyòk kòm yon destinasyon premye 



klas pou inovasyon fintech—kote konpayi inovatè yo bati teknoloji ak platfòm ki ap 
transfòme fason konsomatè yo angaje yo ak sèvis finansye yo.  
  
Anba lidèchip Gouvènè Hochul, sektè fintech Nouyòk la te konnen yon kwasans 
remakab, sa ki ranfòse pozisyon eta a kòm yon sant nasyonal pou inovasyon ak 
teknoloji finansye. Depi 2021, travay nan sektè fintech nan Eta Nouyòk la ogmante a 28 
pousan — yon to 14 fwa pi rapid pase mwayèn nasyonal la.  
  
Direktè Egzekitif Asosyasyon Jesyon Meatpacking District Jeffrey LeFrancois te 
deklare, "Nou kontan anpil pou n akeyi Bilt nan Distri Meatpacking la, yon envestisman 
fòmidab ki souliye fòs katye nou an kòm yon sant inovasyon, teknoloji ak komès. 
Angajman sa a pral pote plizyè santèn djòb kalite siperyè pandan l ap bay yon nouvo 
souf nan yon bilding anblematik nan katye a. Mèsi Gouvènè Hochul ak Empire State 
Development paske yo te sipòte envestisman sa a atravè Pwogram Travay Excelsior la, 
pou ede Distri Meatpacking lan ak Nouyòk kontinye pwospere."  
  

###  
  

  
Lòt nouvèl disponib sou sit www.governor.ny.gov 

Eta Nouyòk | Chanm Egzekitif | press.office@exec.ny.gov | 518.474.8418  
Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

 
ANILE ENSKRIPSYON OU 

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7Cbfb25f99a90742b03f9b08de01ce8848%7Cf46cb8ea79004d108ceb80e8c1c81ee7%7C0%7C0%7C638950183844097958%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=1Bi7SBaMHFqZlIf1kmYEumMtvsKMkbQZ4AjrCyKABjI%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7Cbfb25f99a90742b03f9b08de01ce8848%7Cf46cb8ea79004d108ceb80e8c1c81ee7%7C0%7C0%7C638950183844112243%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=PyaJBdXNcHHfnczN1Q2eN0NPsVnf8%2FjRNCJ%2Fz5HU804%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES01A87070A3EBA7C985258D170058E72600000000000000000000000000000000&data=05%7C02%7CRicardo.Pelaez%40otda.ny.gov%7Cbfb25f99a90742b03f9b08de01ce8848%7Cf46cb8ea79004d108ceb80e8c1c81ee7%7C0%7C0%7C638950183844127415%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=BLQNZWk1CioQ1fJqQoUVa6paaRtlR0S%2BaR%2BWUN5foIY%3D&reserved=0

